(محه‌مه‌د عورێبی) بڕیاری له‌سێداره‌دانی 

یه‌کێک له سیمبۆله‌کانی ( ئوممه عه‌ره‌بیه واحیده) یدا ! 

                                                                            * دارا ئه‌حمه‌د *  
       هه‌موو که‌س باش ده‌زانێ هیچ بڕیارێکی گرنگ یان بڕیاری له ‌بابه‌تی له‌ سێداره‌دانی که‌سێکی دڕنده‌ی وه‌ک (عه‌لی کیمیاویی) له بارودۆخی ئه‌مڕۆی عێراق به‌بێ ویستی ده‌سه‌ڵاتی دیکتاتۆریی‌ئه‌مه‌ریکا که‌سه‌رۆکی دیکتاتۆران‌و دوروستکه‌ری هه‌موو دیکتاتۆرێکی‌‌جیهانه هه‌رگیز ئه‌نجام‌نادرێ بۆیه ره‌وایی دادگاو له‌به‌رچاوگرتنی مافی مرۆڤ و سه‌ربه‌خۆیی دادوه‌ریی و ... هتد هه‌مووی قسه‌ی پووچن و ده‌سه‌ڵاته شه‌ق‌وشڕه‌که‌ی عێراقیش  له‌ ئه‌سپی شه‌تره‌نچ  زیاتر نییه ، هه‌مووشمان ده‌زانین ئه‌وانه‌ی ئه‌‌مڕۆ بڕیاری له‌سێداره‌دانیان درا تاوانی زۆر زیاتریان کردووه له‌وانه‌‌ی که ئه‌و بڕیاره‌ی پێده‌رچوو  به‌ڵام  به‌رای من ده‌رکردنی بڕیاری له‌سێداره‌دان هه‌ر له‌و که‌سانه ده‌وه‌شێته‌وه که له ئاستی تاوانباردان  یان زۆر جار ئاستێکی خراپتریشیان

هه‌یه جا ئه‌و ئاسته چ له‌رووی تیۆریی یان پراکتیکیی بێ ..هێشتا له ته‌واوی ووڵاته به‌ناو

پێشکه‌وتووه‌کان دادوه‌ران ئازاد نین‌و دادوه‌ریی بێلایه‌ن‌و سه‌ربه‌خۆ نییه شتێکی‌زۆر عه‌نتیکه‌یه

ئه‌گه‌ر بڵێین(محه‌مه‌د عورێبی) که هه‌مان ئایدیۆلۆژیای (عه‌لی کیمیاوی)- عه‌ره‌بیی‌ئیسلامیی-

هه‌ڵگرتووه به‌بێ پرس به ده‌سه‌ڵاتی خێڵ و مه‌زهه‌به‌کانی عێراق و ئه‌وانیش  به‌بێ پرس به ده‌سه‌ڵاتی دڕنده و تاکڕه‌وانه‌ی ئه‌مه‌ریکا ئه‌و بڕیاره‌ی ده‌رکردووه . . بۆیه ئه‌مجاره‌یان خاوه‌ن

ئایدیالۆژیا هاوبه‌شه‌کان به ‌که‌لکی  یه‌ک‌نه‌هاتن  چونکه که‌سانی  نێو  ده‌سه‌ڵاتی چه‌وسێنه‌ر 

کاتێک به‌رژه‌وه‌ندییه  خۆپه‌رستییه‌کانیان  ده‌که‌وێته  مه‌ترسیی  نه دین و نه نه‌ته‌وه و  نه 

ئایدیۆلۆژیایه‌که‌یان  له‌بیر ده‌مێنی..که‌چی له کاتانی‌تر  ده‌توانن  به‌ ملیۆنان خه‌ڵکی بێوه‌ی

پێ‌به‌کوشت‌بده‌ن، له‌لایه‌کی‌تریش مانه‌وه‌ی بڕیاری له‌سێداره‌دان له‌م ووڵاتانه‌ی لای ئێمه‌و ئه‌م بڕیاری له‌سێداره‌دانه ئه‌وه‌ ده‌سه‌لمێنێ که‌ هێشتا  ئه‌و کۆمه‌ڵگایانه‌ی  ئێمه  له‌باری دڕنده‌یی 

ده‌رنه‌چوونه و له‌وانه‌یه رۆژێک دابێ  ئه‌مجاره دادوه‌رێکی بزووتنه‌وه‌یه‌کی تری کوردی سه‌ر به

هه‌مان قوتابخانه‌ی به‌ناو کوردایه‌تیی بێت و  به یارمه‌تیی  ده‌‌سه‌ڵاتێکی ناوخۆیی و ده‌ره‌کیی

ئه‌مجاره له‌کوردستان بڕیاری له‌سێداره‌دان به‌سه‌ر سه‌رکرده‌ سیمبۆله‌کانی(کوردستان یان‌نه‌مان‌و

نه‌سره‌وتن تا سه‌رکه‌وتن ) بدات.   
